სამოქალაქო თანასწორობისა და ინტეგრაციის სახელმწიფო სტრატეგიისა და 2015-2020 წწ. სამოქმედო გეგმის ფარგლებში 2018 წელს განხორციელებული საქმიანობის თაობაზე

იმუნიზაციის კვირეულის ფარგლებში სარეკლამო კამპანიის ჩატარება  
2018 წლის აპრილის თვეში იმუნიზაციის კვირეულის ფარგლებში პანკისის სოფლებში ჩატარდა სარეკლამო კამპანიები: საუბრები მცირეწლოვანი ბავშვების დედებთან, საბავშვო ბაღის პერსონალთან, სოფლის ამბულატორიის მედპერსონალთან, კერძოდ:
· 23 აპრილი - შეხვედრა პანკისის სოფელ დუისის და ჯოყოლოს საბავშვო ბაღების აღსაზრდელთა მშობლებთან აცრების მნიშვნელობის შესახებ;
· 24 აპრილი - ახმეტის ორ საჯარო სკოლაში შეხვედრა - საუბარი სკოლის მოსწავლეებთან;
· 25 აპრილი - ერთობლივი  შეხვედრა პანკისის სოფელ ომალოს სოფლის ამბულატორიის  და ბაგა-ბაღის პერსონალთან;
· 26 აპრილი - გასვლა ორ საექიმო უბანზე და აცრების მიმდინარეობაზე დასწრება, გასაუბრება მშობლებთან და მოსახლეობასთან;
· 27 აპრილი - შეხვედრა ადგილობრივი თვითმმართველობის ორგანოებთან  იმუნიზაციის კვირეულთან დაკავშირებით.

მოსახლეობის გეგმიური ვაქცინაცია (იმუნიზაციის ეროვნული კალენდრის შესაბამისად), ანტირაბიული სამკურნალო საშუალებებით, ასევე, სპეციფიკური შრატებითა და ვაქცინებით უზრუნველყოფა
ქვეყნის მასშტაბით (მათ შორის ახმეტის მუნიციპალიტეტი) იმუნიზაციის სახელმწიფო პროგრამის ფარგლებში მუდმივად ხორციელდება მოსახლეობის დაცვა ვაქცინაციით მართვადი ინფექციებისაგან   გეგმიური იმუნიზაციის საშუალებით, რისთვისაც მოსახლეობა უზრუნველყოფილია, როგორც გეგმიური ვაქცინებით ანტირაბიული სამკურნალო საშუალებებით, სპეციფიკური შრატებითა და ვაქცინებით.

C ჰეპატიტის სკრინინგი
C ჰეპატიტის მართვის“ სახელმწიფო პროგრამის ფარგლებში განხორციელდა შემდეგი აქტივობები:

a) ახმეტაში - სკრინინგული კვლევა ჩაუტარდა 1281 პირს, მათ შორის გამოვლინდა ანტისხეულებზე დადებითი 30 შემთხვევა;
b) სოფელ დუისში (მობილური ბრიგადის გასვლითი აქცია) - სკრინინგი ჩაუტარდა 24 პირს, მათ შორის ანტისხეულებზე დადებითი შედეგი გამოვლინდა 1 შემთხვევაში;
g) ომალო (მობილური ბრიგადის გასვლითი აქცია) - გამოკვლეულ იქნა 16 ბენეფიციარი;
d) ზემო ხოდაშენი (მობილური ბრიგადის გასვლითი აქცია) - გამოკვლეულ იქნა 16 პირი, მათ შორის ანტისხეულებზე დადებითი შედეგი გამოვლინდა 1 შემთხვევაში.
e) წითელას არაგეგმიური აცრების კამპანიის ჩატარება
f) 
g) 2018 წლის განმავლობაში სისტემატურად, ყოველდღიურ რეჟიმში მიმდინარეობდა წითელას არაგეგმიური აცრები ბრძანებით განსაზღვრულ კონტიგენტში. წითელას შემთხვევები პანკისის სოფლების მოსახლეობაში არ დარეგისტრირებულა.

სკოლებში საინფორმაციო შეხვედრები ცოფთან და ჰელმინთოზებთან დაკავშირებით;
პანკისის სოფლებში  2018 წლის მაისის თვეში დუისში და ჯოყოლოში სკოლის მოსწავლეებსა და პედაგოგებთან ჩატარებული იქნა საინფორმაციო შეხვედრა-საუბრები ცოფთან და ჰელმინთოზებთან დაკაშირებით, ასევე პირადი ჰიგიენის საკითხებთან დაკავშირებით.

საბავშვო ბაღებში მონიტორინგის ფარგლებში საქართველოს მთავრობის #485 დადგენილების შესაბამისად, საუბრები პირადი ჰიგიენის საკითხებზე
საქართველოს მთავრობის #485 დადგენილების შესაბამისად, აპრილის თვეში პანკისის სოფელ დუისში, ჯოყოლოში და ომალოში საბავშვო ბაღებში ჩატარდა საუბრები პირადი ჰიგიენის საკითხებზე.

შეხვედრა სოფლის მოსახლეობასთან ზოონოზებთან დაკავშირებით სურსათის უვნებლობის სამსახურთან ერთად
სოფელ ბირკიანში 2018 წლის  ივნისის თვეში ჩატარდა საინფორმაციო შეხვედრა სოფლის მოსახლეობასთან ზოონოზებთან, კერძოდ ბრუცელოზთან და ჯილეხთან დაკავშირებით.

ტუბერკულოზის საკითხებთან დაკავშირებით ფტიზიატრთან ერთად შეხვედრა სოფლის მოსახლეობასთან
საანგარიშო პერიოდში, ტუბერკულოზის საკითხებთან დაკავშირებით, ფთიზიატრთან ერთად ჩატარდა შეხვედრები სოფლის მოსახლეობასთან, კერძოდ:
· სოფელ ომალოში ჩატარდა ფთიზიატრის და ახმეტის საზოგადოებრივი ჯანდაცვის ცენტრის ეპიდემიოლოგის შეხვედრა მოსახლეობასთან ცნობიერების ამაღლების მიზნით;
· ახმეტის შპს „უნიმედი კახეთის“ ფთიზიატრებმა ჩაატარეს შეხვედრა სოფელ დუისის მოსახლეობასთან, რომელიც მიეძღვნა ტუბერკულოზთან დაკავშირებული საკითხების განხილვას.

ტუბერკულოზზე საეჭვო პირების საკვლევი ნიმუშების/ნახველის სწრაფ სადიაგნოსტიკო აპარატზე (GeneXpert) კვლევა და ბაქტერიოსკოპული კვლევა
„ტუბერკულოზის მართვის“ სახელმწიფო პროგრამის ფარგლებში 2018 წლის თებერვალი-ივლისის პერიოდში ახმეტის რაიონში  განხორციელდა 25 საკვლევი ნიმუშის/ ნახველის ჯინექსპერტ აპარატით კვლევა და ჩატარდა 64 ბაქტერიოსკოპული კვლევა.  საანგარიშო პერიოდში განხორციელდა ტუბერკულოზზე საეჭვო პირების საკვლევი ნიმუშების/ნახველის კვლევები სწრაფ სადიაგნოსტიკო აპარატზე (GeneXpert) ბაქტერიოსკოპული მეთოდით, კერძოდ:
· ახმეტის რაიონში  განხორციელდა 29 საკვლევი ნიმუშის/ ნახველის ჯინექსპერტ აპარატით კვლევა - 8(+);
· ჩატარდა 160 ბაქტერიოსკოპული კვლევა - 3(+)

ტუბერკულოზის დიაგნოზის (როგორც მგბ+, ასევე მგბ-) მქონე პაციენტების კონტაქტების ეპიდკვლევა (ახმეტის საზოგადოებრივი ჯანდაცვის ეპიდემიოლოგის მიერ)

„ტუბერკულოზის მართვის“ სახელმწიფო პროგრამის ფარგლებში:
საანგარიშო პერიოდში, ახმეტის საზოგადოებრივი ჯანდაცვის ეპიდემიოლოგის მიერ განხორციელდა ტუბერკულოზის დიაგნოზის (როგორც მგბ+, ასევე მგბ-) მქონე პაციენტების კონტაქტების ეპიდკვლევა:
· ახმეტის რაიონში გამოკვლეულ იქნა 8 პირი ( აქედან 3 მგბ+ და 5 მგბ-) და მათი 16 კონტაქტი, მათ შორის პანკისის ხეობაში  გამოკვლეულ იქნა 2 პაციენტის 3 კონტაქტი.
სენსიტიური და რეზისტენტული ფორმის ტუბერკულოზით დაავადებულ პაციენტთა მკურნალობაზე დამყოლობის გაუმჯობესების მიზნით, რეზისტენტული ფორმის ტუბერკულოზით დაავადებულთა ფულადი წახალისება
 „ტუბერკულოზის მართვის“ სახელმწიფო პროგრამის ფარგლებში:
d) საანგარიშო პერიოდში, სენსიტიური და რეზისტენტული ფორმის ტუბერკულოზით დაავადებულ პაციენტთა მკურნალობაზე დამყოლობის გაუმჯობესების მიზნით, მიმდინარეობდა რეზისტენტული ფორმის ტუბერკულოზით დაავადებულთა ფულადი წახალისება, კერძოდ ახმეტის რაიონში მკურნალობაზე დამყოლობის გაუმჯობესების მიზნით ფულადი წახალისება მიიღო  რეზისტენტული ფორმის მქონე 3 და  სენსიტიური ფორმის მქონე - 24 პაციენტმა.
საინფორმაციო შეხვედრა მოსახლეობასთან ტრიქინელოზთან დაკავშირებით
2018 წლის ივნისის თვეში საზოგადოებრივი ჯანმრთელობის ახმეტის ცენტრის მიერ ბირკიანის მოსახლეობასთან ჩატარდა  შეხვედრა ტრიქინელოზთან დაკავშირებით, პანკისის ხეობაში  დარეგისტრირებული რამდენიმე წლის წინანდელი ტრიქინელოზის დიდი ეპიდაფეთქების მაგალითზე.
ორსულებში В და С ჰეპატიტების, აივ-ინფექცია/შიდსის და სიფილისის განსაზღვრისა და დედიდან შვილზე В ჰეპატიტის გადაცემის პრევენციის უზრუნველყოფის მიზნით ახმეტის შპს "უნიმედი კახეთის" (ახმეტა)  ტესტ-სისტემებით, სახარჯი მასალით და B ჰეპატიტის იმუნოგლობულინით უზრუნველყოფა (ახმეტის საზოგადოებრივი ჯანდაცვის ცენტრის მეშვეობით) და სკრინინგით გამოვლენილი შემთხვევების კონფირმაციული კვლევა

„დედათა და ბავშვთა ჯანმრთელობის“ სახელმწიფო პროგრამის ფარგლებში:
ორსულებში В და С ჰეპატიტების, აივ-ინფექცია/შიდსის და სიფილისის განსაზღვრისა და დედიდან შვილზე В ჰეპატიტის გადაცემის პრევენციის უზრუნველყოფის მიზნით, ახმეტის შპს "უნიმედი კახეთის" (ახმეტა) და დუისის რეგიონული ჯანდაცვის ცენტრის მიერ,  2018 წლის იანვრიდან დეკემბრის ჩათვლით პერიოდში, პანკისის ხეობაში მცხოვრებ 109  ორსულს ჩაუტარდა სკრინინგული კვლევა კომბინირებული ტესტებით (В და С ჰეპატიტების, აივ-ინფექციის/შიდსის და სიფილისის). 

კიბოს სკრინინგი

ახმეტის პოლიკლინიკის მიერ 2018 წლის განმავლობაში განხორციელდა სკრინინგული კვლევები: საშვილოსნოს ყელის სკრინინგი, კოლორექტალური კიბოს სკრინინგი და პროსტატის კიბოს სკრინინგი. ამასთან ახმეტის რაიონის მოსახლებამ სხვადასხვა ქვეკონტრაქტორთან ჩაიტარა შემდეგი სკრინინგული კვლევები: ძუძუს კიბოს სკრინინგი; საშვილოსნოს ყელის სკრინინგი, კოლპოსკოპია, პროსტატის კიბოს სკრინინგი, კოლორექტალური სკრინინგი, კოლონოსკოპია (სკრინინგი), კოლონოსკოპია (მორფოლოგია)
 „დაავადებათა ადრეული გამოვლენის და სკრინინგის“ სახელმწიფო პროგრამის „კიბოს სკრინინგის“ კომპონენტის ფარგლებში:
მომსახურების მიმწოდებელი დაწესებულებების მიერ გამოკვლეულ იქნა ახმეტის მუნიციპალიტეტში რეგისტრირებული ბენეფიციარები, კერძოდ:
a) ძუძუს კიბოს სკრინინგი ჩაუტარდა - 194 ბენეფიციარს;
b) საშვილოსნოს ყელის კიბოს სკრინინგი - 342 პირს (მათ შორის, ახმეტის პოლიკლინიკის მიერ - 186);
g) პროსტატის კიბოს ადრეული დიაგნოსტიკის მიზნით სპეციფიკურ ანტიგენზე გამოკვლევა ჩაუტარდა - 148 ბენეფიციარს (მათ შორის ახმეტის პოლიკლინიკის მიერ - 65);
d) კოლორექტული კიბოს სკრინინგის მომსახურება მიეწოდა 263 პირს (მათ შორის ახმეტის პოლიკლინიკის მიერ - 140).
გადაუდებელი სამედიცინო დახმარების ცენტრის მშენებლობა
სამედიცინო დაწესებულებათა რეაბილიტაციისა და აღჭურვის სახელმწიფო პროგრამის ფარგლებში პანკისის ხეობაში (ახმეტის მუნიციპალიტეტის სოფელ დუისში) 2018 წელს გაიხსნა გადაუდებელი სამედიცინო დახმარების ცენტრი, რომელიც სამართავად გადაეცა შპს ,,რეგიონულ ჯანდაცვის ცენტრს".
პანკისის ხეობაში ადგილობრივ მოსახლეობასთან საინფორმაციო შეხვედრა ქალთა მიმართ ძალადობის და ოჯახში ძალადობის საკითხებზე, მათ შორის  სახელმწიფო მომსახურებებზე, ცნობიერების ამაღლება/ინფორმირება
[bookmark: _GoBack]2018 წელს განხორციელდა საინფორმაციო შეხვედრები პანკისის ხეობის (ახმეტის მუნიციპალიტეტი)  სოფელ ჯოყოლოსა და სოფელ დუისის საჯარო სკოლის მოსწავლეებთან - ქალთა მიმართ ძალადობა/ოჯახში ძალადობა და ადამიანით ვაჭრობა (ტრეფიკინგი), არსებული სახელმწიფო სერვისების გაცნობის მიზნით, ასევე სახელმწიფო ფონდის პროექტის ,,საქართველოში ოჯახში ძალადობის შემცირება“ (USAID) პრევენციის კომპონენტის ფარგლებში ჩატარდა საინფორმაციო შეხვედრები ქალთა მიმართ ძალადობის/ოჯახში ძალადობის საკითხებზე, სადაც გავრცელდა საინფორმაციო მასალები (ბროშურები, ჩანთები, მაისურები, ბლოკნოტები) ძალადობის წინააღმდეგ საკონსულტაციო ცხელი ხაზის გამოსახულებით.
პანკისის ხეობაში ადგილობრივი მოსახლეობისთვის და სხვა დაინტერესებული პირებისთვის საინფორმაციო შეხვედრის ორგანიზება და მედიკამენტებზე ხელმისაწვდომობის გაზრდა
საანგარიშო პერიოდში პანკისის ხეობაში ადგილობრივი მოსახლეობისთვის და სხვა დაინტერესებული პირებისთვის დაიბეჭდა და გავრცელდა საინფორმაციო მასალა ქრონიკული დაავადების სამკურნალო მედიკამენტების ხელმისაწვდომობის თაობაზე.
რაც შეეხება 2015-2017 წლებში პანკისის ხეობაში განხორციელებული საქმიანობის თაობაზე ინფორმაციას, გაცნობებთ შემდეგს:
2015 წლის ივლისის თვეში პანკისის უხუცეს ქალთა საბჭოსთან თანამშრომლობით ჩატარდა საინფორმაციო შეხვედრა პანკისელ ქალებთან ოჯახში ძალადობის თაობაზე არსებული სახელმწიფო სერვისების გაცნობის მიზნით;
2016 წლის ოქტომბრის თვეში პანკისის ხეობის სოფელი დუისის საჯარო სკოლის მოსწავლეებთან და პედაგოგებთან ჩატარდა საინფორმაციო შეხვედრა ქალთა მიმართ ძალადობა/ოჯახში ძალადობა და ადამიანით ვაჭრობა (ტრეფიკინგი), არსებული სახელმწიფო სერვისების გაცნობის თაობაზე;
ქალთა მიმართ ძალადობა/ოჯახში ძალადობა და ადამიანით ვაჭრობა (ტრეფიკინგი), არსებული სახელმწიფო სერვისების გაცნობის მიზნით 2016 წლის მარტის თვეში მიგრაციის საერთაშორისო ორგანიზაციის (IOM) წარმომადგენლებისა და საქართველოს იუსტიციის სამინისტროსთან თანამშრომლობით ჩატარდა საინფორმაციო შეხვედრები პანკისის ხეობის (ახმეტის მუნიციპალიტეტი) სოფელი ყვარელწყლის ადგილობრივ მოსახლეობასთან და ადგილობრივ არასამთავრობო ორგანიზაციის წარმომადგენლებთან.
ამასთან დამატებით გაცნობებთ, რომ შესაბამისი წლის სახელმწიფო ბიუჯეტით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის გათვალისწინებულ ასიგნებათა ფარგლებში მიმდინარე სოციალური დაცვის სახელმწიფო პროგრამები (საპენსიო უზრუნველყოფა, სახელმწიფო კომპენსაცია, სოციალური დახმარებების, სოციალური რეაბილიტაციისა და ბავშვზე ზრუნვის პროგრამა) თანაბრად ვრცელდება მთელი საქართველოს მასშტაბით შესაბამის სამიზნე ჯგუფებზე, მათ შორის პანკისის ხეობაში მცხოვრებ მოსახლეობაზე.







